	ՀԻՄՆԱՎՈՐՈՒՄ

<<Հայաստանի Հանրապետության կառավարության 2011 թվականի   հունիսի 10-ի N919-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի



	
	Անհրաժեշտությունը

	
	Համաձայն 2011 թվականի հունիսի 10-ի <<Ուժեղ երկրաշարժի դեպքում Հայաստանի Հանրապետության բնակչության պաշտպանության կազմակերպման պլանը հաստատելու մասին>> N919-Ն որոշման 8-րդ կետով նախատեսվում է որոշման ընդունումից հետո 16-ամսյա ժամկետում ՀՀ կառավարության քննարկմանը ներկայացնել <<Ուժեղ երկրաշարժի հետևանքների վերացման համակողմանի պահպանման համար անհրաժեշատ միջոցների ձեռքբերման, կուտակման, պահպանման և բաշխման կարգը հաստատելու մասին>> ՀՀ կառավարության որոշման նախագիծը:

	
	Ընթացիկ իրավիճակը և խնդիրները

	
	Ներկայումս գործարկման փուլում է պետական պահուստի արագ արձագանքման պաշարի ստեղծման գործընթացը, որի բաղկացուցիչ մասը պետք է հանդիսանա ուժեղ երկրաշարժի հետևանքների վերացման համար նախատեսված նյութական միջոցները: Արագ արձագանքման պաշարի ստեղծման նպատակով մշակվել  և ՀՀ կառավարության կողմից հավանությանն է արժանացել <<Պետական նյութական պահուստի մասին>> և <<Պետական և ծառայողական գաղտնիքի մասին>> ՀՀ օրենքների նախագծերը, որոնք ներկայացվել են ՀՀ ազգային ժողովի քննարկմանը:

	
	Բնագավառում իրականացվող քաղաքականությունը

	
	Արտակարգ իրավիճակներում փրկարարական աշխատանքների նյութատեխնիկական ապահովման, աղետից տուժած բնակչությանը մարդասիրական օպերատիվ օգնության ցուցաբերելու նպատակով ձևավորվող պաշարների կառավարման հանդեպ  վերը նշված օրենքների նախագծերով ներկայացվել են նորովի մոտեցումներ: Արագ արձագանքման պաշարի օպտիմալ ստրուկտուրայի մշակման, ապրանքների անվանացանկում կրկնություններից խուսափելու և կրկնակի ծախսերը բացառելու համար  տարբեր արտակարգ իրավիճակների համար նախատեսվող ապրանքների անվանացանկերը և կուտակման նորմատիվները միավորելու են արագ արձագանքման պաշարի շրջանակներում:

	
	Կարգավորման նպատակը  և բնույթը

	
	<<Ուժեղ երկրաշարժի հետևանքների վերացման համակողմանի ապահովման համար անհրաժեշտ միջոցների ձեռքբերման, կուտակման, պահպանման և բաշխման կարգ>>-ում կատարվում է փոփոխություն, հետաձգելով որոշման 8-րդ կետով սահմանված կարգի ներկայացման ժամկետը սահմանելով <<Պետական նյութական պահուստի մասին>> ՀՀ օրենքը ընդունելուց հետո:

	
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	
	Ակնկալվող արդյունքը

	
	Նախագծի ընդունման արդյունքում` կապահովվի ՀՀ Ազգային  ժողովի քննարկմանը ներկայացված օրենքների նախագծերով ներկայացվող քաղաքականությանը համապատասխան անհրաժեշատ միջոցների ձեռքբերման, կուտակման, պահպանման և բաշխման կարգի մշակումը և ՀՀ կառավարության հաստատմանը ներկայացումը:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	
	Նախագծի ընդունմամբ Հայաստանի Հանրապետության այլ իրավական ակտերի ընդունման կամ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

	Միջազգային պայմանագրերով ստանձնած պարտավորությունների հետ համապատասխանությունը



	
	Սույն նախագծի ընդունումը համապատասխանում է ստանձնած պարտավորություններին:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը



	
	Սույն նախագծի ընդունումը Հայաստանի Հանրապետության 2013 թ. պետական բյուջեի եկամուտներում և ծախսերում ավելացում կամ նվազեցում չի առաջացնում:

